
Ermənistanın uzun illər 
münaqişənin “baş vermiş fakt” 
əsasında həllinə çalışması 
beynəlxalq humanitar hüquq norma 
və prinsipləri üçün ciddi təhlükələr 
doğurmuşdur. 30 ilə yaxın müddətdə 
Azərbaycanın BMT, ATƏT, Avropa 
Şurası, Avropa Birliyi, İslam Kon
fransı Təşkilatı, ümumilikdə, dünya 
dövlətlərinin mütləq əksəriyyəti 
tərəfindən birmənalı tanınan ərazi bü
tövlüyünün və suverenliyinin bərpası 
istiqamətində həlledici addımların 
atılmaması xalqımızın haqlı hiddətinə 
və narazılığına səbəb olmuşdur. 
Ermənistanın uzun illər ərzində 
BMTnin münaqişə ilə bağlı qəbul 
etdiyi 4 qətnaməyə məhəl qoyma
ması, keçmiş “dqr”də separatçı və 
qeyriqanuni rejim formalaşdırması, 
işğalçılıq siyasətini davam etdirməsi 
beynəlxalq hüquq normalarının 
dominantlığına uzun illər ərzində ciddi 
xələl gətirmişdir. 

Hələ 2003cü il oktyabrın 31də 
keçirilmiş andiçmə mərasimindəki 
çıxışı zamanı Prezident İlham Əliyev 
üzləşdiyimiz ədalətsiz münaqişənin 
həllini prioritet hədəflərdən biri kimi 
müəyyənləşdirərək demişdir ki, 
Azərbaycan heç vaxt bu vəziyyətlə, 
torpaqlarının işğal altında qalması 
ilə barışmayacaqdır. Hamı bilməlidir 
ki, sülh tərəfdarı olmağımıza bax
mayaraq, müharibənin yenidən 
başlanmamasını və bu məsələnin 
sülh yolu ilə həllini istədiyimiz halda, 
bizim səbrimiz də tükənməz deyildir. 
Azərbaycan öz doğma torpaqlarını 
nəyin bahasına olursaolsun, azad 
edəcəkdir. 

Bu mərhələdən ümummilli lider 
Heydər Əliyevin siyasətini bütün 
sahələrdə uğurla davam etdirən 
 Prezident İlham Əliyev mahir strateq 
və çağdaş tariximizin yetişdirdiyi 
böyük sərkərdə olaraq xalqımızı 
həsrətində olduğu Qələbə sevincinə 
addımaddım yaxınlaşdırmışdır. Milli 
maraqları hər şeydən üstün tutma
sı və ən çətin məqamlarda belə 
layiqincə qorumağı bacarması, siyasi 
iradəsi, qətiyyəti, hadisələrin inkişaf 
axarını öncədən müəyyənləşdirə 
bilməsi, cəsarətli qərarlar qəbul 
etməsi Ali Baş Komandan cənab 
İlham Əliyevə xalqımızı daim narahat 
edən Qarabağ düyününü əbədi ola
raq açmağa imkan vermişdir.

Napoleon imperiyasının diplomatı, 
dövrünün dahi mütəfəkkiri Taley
ran deyirdi ki, kimin informasiyası 
çoxdursa, onun döyüş meydanın
da üstünlüyü labüddür. Daha çox 
məlumata sahib olan tərəf nəinki 
intellektual müstəvidə, hətta döyüş 
meydanında belə qalibiyyəti əldən 
vermir. Bəşəriyyətin tarixi təkamül 
prosesi bu fikrin reallığa nə qədər 
adekvat olduğunu təsdiqləməklə 
yanaşı, hibrid savaşın üstünlük əldə 
etməkdə necə vacib rol oynadığını bir 
daha təsdiqləyir.

Ermənistanın informasi
ya müstəvisində ifşası, ölkə 
həqiqətlərinin dünyada geniş təbliği, 
ölkəmizin hərtərəfli tanıdılması, 
nüfuzunun yüksəldilməsi ötən 18 

ildə cənab İlham Əliyevin diplomatik 
fəaliyyətində mühüm yer tutmuşdur. 
Prezident İlham Əliyevin 2003cü 
ildən Dağlıq Qarabağ münaqişəsinin 
həll strategiyasına etdiyi müəyyən 
yeniliklər bəhrəsini vermiş, dünyada 
gelən proseslərin təsir əmsallarına 
adekvat olaraq yürüdülən siyasət 
problemin Azərbaycanın maraqları 
çərçivəsində həllinə zəmin formalaş
dırmışdır. 

Dövlət başçısı İlham Əliyev bütün 
xarici səfərlərində, görüşlərində, ilk 
növbədə, məhz bu məsələlərə xüsusi 
diqqət yetirməklə, respublikamızda 
həyata keçirilən mütərəqqi demok
ratiksiyasi islahatlar, iqtisadi inkişaf 
və tərəqqi, müasir idarəetmə sistemi, 
ən əsası, ErmənistanAzərbaycan, 
Dağlıq Qarabağ münaqişəsinin əsl 
mahiyyəti barədə ətraflı məlumatlar 
vermişdir. Cənab İlham Əliyevin 
prezidentlik fəaliyyətinin üstün 
cəhətlərindən biri də məhz onun 
xarici ölkələrin kütləvi informasiya 
vasitələri ilə əməkdaşlıq əlaqələrini 
yüksək səviyyədə qurması, bundan 
Azərbaycanın dünya miqyasında 
təbliğində maksimum dərəcədə 
istifadə etməsidir. 

Dövlət başçısı İlham Əliyev bütün 
xarici səfərlərində və görüşlərində 
təbliğata geniş yer ayırmış, ölkə 
həqiqətlərini dünya ictimaiyyətinə 
obyektiv şəkildə çatdırmağa çalışmış
dır. Azərbaycanda demokratikləşmə 
prosesi, iqtisadi inkişaf və 
tərəqqi, yeni neft strategiyasının 
həyata keçirilməsi, ən başlıcası, 
Ermənistanın təcavüzünün ağır 
nəticələri – ölkə ərazisinin 20 faizinin 
işğalı, 1 milyondan artıq soydaşı
mızın qaçqın və məcburi köçkün 
vəziyyətində yaşaması barədə dolğun 
məlumatlar vermişdir. 

Azərbaycanın Vətən 
müharibəsinədək Qarabağ 
ermənilərinə təklif etdiyi muxtariyyət 
statusu uzun illər ərzində 
münaqişənin həllinin ən optimal yolu 
olmuşdur. Lakin separatçı rejimə 
havadarlıq edən Ermənistan bu 
reallıqla barışmamış və destruk
tiv davranışları ilə İkinci Qarabağ 
müharibəsinin başlanmasına rəvac 
vermişdir. Azərbaycan Prezidenti 
İlhan Əliyev Vətən müharibəsinədək 
olan dövrdə dəfələrlə vurğulamışdır 
ki, Ermənistana və onun müdafiə 
etdiyi separatçı Dağlıq Qarabağ 
rejiminə bundan böyük güzəşt ola 
bilməz: “Ermənilər Dağlıq Qara
bağa XIX əsrin birinci yarısında 
gəlmişlər. Bu, məlum faktdır. Hüquqi 
baxımdan bu region Azərbaycanın 
ərazisidir. Ona görə də biz bu 
məsələni yalnız beynəlxalq hüququn 
norma və prinsipləri əsasında həll 
etmək istəyirik. Biz Dağlıq Qarabağ 
ermənilərinə Azərbaycanın tərkibində 
ən yüksək muxtariyyət statusunun 
verilməsini təklif etmişik. Bu, bizim 
tərəfimizdən ediləcək maksimum 
güzəştdir. Çünki onun statusu həmişə 
muxtar vilayət olubdur. Mən bəyan 
etmişəm, bir də deyirəm, dünyada 
hansı muxtariyyət statusu varsa, 
onun ən yüksək variantını biz burada 

tətbiq etməyə hazırıq. Bundan başqa 
güzəşt ola bilməz!” 

Cənab İlham Əliyevin prezidentliyi 
dövründə Azərbaycanın münaqişənin 
həlli ilə bağlı mövqeyi danışıqların 
ilk günlərindən sonadək dəyişməz 
olaraq qalmışdır: münaqişənin həlli 
üçün erməni hərbi qüvvələrinin işğal 
olunmuş Azərbaycan ərazisindən çı
xarılması; bu ərazilərdə Azərbaycanın 
pozulmuş suveren hüquqlarının 
bərpası, məcburi köçkünlərin doğma 
yurdlarına qaytarılması; Qarabağ 
regionunda ölkənin hərtərəfli iqtisadi 
inkişafı çərçivəsində kommunika
siyaların bərpası və sosialiqtisadi 
inkişaf üçün şərtlərin müəyyən 
olunması; qanuni və demokratik 
proses çərçivəsində Dağlıq Qarabağ 
regionunda Azərbaycan və erməni 
icmalarının dinc yanaşı yaşaması. 

Dövlət başçısı qətiyyətlə bəyan 
etmişdir ki, münaqişənin həllinin 
hüquqi və siyasi əsasları BMT 
Nizamnaməsi, habelə təşkilatın 
Təhlükəsizlik Şurasının 822, 853, 
874 və 884 saylı qətnamələri, 
 ATƏTin Helsinki Yekun Aktı, BMT 
Baş Məclisinin 2008ci ildə qəbul 
etdiyi A/RES/62/243 saylı qətnaməsi, 
habelə ATƏT və Avropa Şurasının 
müvafiq sənədləri və qərarlarında əks 
olunan beynəlxalq hüququn norma və 
prinsiplərinə söykənir.

Nüfuzlu italyan filosofu və 
yazıçısı Nikkolo Makivelli yazırdı ki, 
“müharibədən qaçmaq mümkün deyil, 
onu yalnız düşməndən üstün olana 
qədər təxirə salmaq olar”. Uzun illər 
ərzində rəsmi Bakının danışıqlar 
prosesində iştirakını şərtləndirən mü
hüm amillərdən biri də respublikamı
zın haqlı mövqeyini beynəlxalq miq
yasda, əsasən də mötəbər təşkilatlar 
çərçivəsində sübuta yetirmək üçün 
vaxt imkanı əldə etmək istəməsi 
olmuşdur. Yəni ATƏTin Minsk qrupu 
çərçivəsində aparılan danışıqlar pro
sesi nəticəsiz olsa da, Azərbaycana 
təcavüzkarı ifşa etmək, onun işğalçı 
siyasəti barədə beynəlxalq miqyasda 
düzgün rəy formalaşdırmaq baxımın
dan mühüm əhəmiyyət daşımışdır. 
Rəsmi Bakının danışıqlar prosesində 
sonadək təmkinlə iştirakı ona həm də 
hərb yolunun seçilməsi üçün əsaslı 
arqumentlər vermişdir. Yəni, danışıq
lar prosesinin nəticəsiz qalması rəsmi 
Bakıya hərb yolunun qaçılmazlığını 
zamanla beynəlxalq ictimaiyyətə 
əsaslandırmaq imkanı yaratmışdır. 
Proseslərin gedişi artıq tarixə qovuş
muş ErmənistanAzərbaycan, Dağlıq 
Qarabağ münaqişəsinin keyfiyyətcə 
yeni mərhələyə transformasiyasına 
və hərbisiyasi yolla həllini hər an 
gündəliyə gətirməyə imkan yaratmış
dır. 

Ermənistanın təcavüzü ilə 
üzləşmiş Azərbaycanda yüksək dö
yüş qabiliyyətli, hərtərəfli təchiz olun
muş ordunun formalaşdırılması da 
ötən illərdə xüsusi diqqət mərkəzində 
olmuşdur. “Sülh istəyirsənsə, 
müharibəyə hazırlaş” prinsipini rəhbər 
tutan dövlət başçısı İlham Əliyev 
ölkəmizin hərbi potensialının daha da 
gücləndirilməsi, bu prosesdə qabaqcıl 

dövlətlərin təcrübəsinə istinad olun
ması kimi mühüm məsələləri diqqət 
mərkəzində saxlamışdır. Danışıqları 
imitasiya xatirinə davam etdirmək 
niyyətində olmadığını dəfələrlə bəyan 
etmiş rəsmi Bakı prosesləri təmkinlə 
izləmiş və danışıqlar prosesinin dala
na dirənmədiyi qənaətində olmuşdur. 

2018ci ildə Ermənistandakı 
məlum hakimiyyət dəyişikliyindən 
sonra bu ölkədə iqtidara gələn 
qüvvələr ilk dövrdə Dağlıq Qara
bağ münaqişəsinin sülh yolu ilə 
tənzimlənməsində maraqlı olduq
larını bəyan edərək, danışıqlarda 
real nəticələrin əldə olunacağına 
ümidlər yaradaraq, bu istiqamətdə 
müvafiq addımların atılması üçün 
Azərbaycandan vaxt istəmişlər. Lakin 
Ermənistanın yeni rəhbərliyi nəinki 
zəbt edilmiş ərazilərin dinc yolla qay
tarılmasına razılıq vermiş, əksinə, bir
birinin ardınca təxribatçı bəyanatlar 
səsləndirərək, danışıqlar prosesini 
məqsədyönlü şəkildə pozmağa çalış
mışdır. Bu dövrdə Ermənistanın qəbul 
etdiyi təcavüzkar və hücum xarakterli 
milli təhlükəsizlik strategiyası və hərbi 
doktrina, işğal edilmiş ərazilərdə qey
riqanuni məskunlaşdırma siyasətinin 
genişləndirilməsi, Azərbaycan tor
paqlarının ələ keçirilməsi prosesinin 

davam etdirilməsi üçün yeni iddia
ların irəli sürülməsi, işğal altındakı 
ərazilərimizdə qondarma seçkilərin 
keçirilməsi, qondarma “prezident”in 
“andiçmə mərasimi”nin mədəniyyət 
beşiyimiz olan Şuşada təşkili 
hadisələrin daha gərgin məcrada 
inkişafını şərtləndirmişdir. 

Ermənistanın müdafiə naziri ol
muş David Tonoyan 2019cu ilin mart 
ayında ABŞa səfəri zamanı erməni 
diasporu ilə görüşündə Ermənistanın 
“səngər müdafiəsi” strategiyasından 
“aktiv əngəlləmə” strategiyasına keç
diyini bəyan etmiş, ölkəsinin hücum 
imkanlarını genişləndirərək, “yeni 
ərazilər uğrunda yeni müharibəyə 
hazır olduğunu” bildirmişdir.

Ermənistanın baş naziri Nikol 
Paşinyan Azərbaycan ərazilərində 
yaradılmış separatçı rejimi danı
şıqlar masasına oturtmaq niyyətilə 
sülh danışıqlarının formatını 
dəyişdirməyə cəhd etmiş, 2019cu 
ilin avqust ayında işğal olunmuş 
ərazilərimizə səfəri çərçivəsində 
“Qarabağ  Ermənistandır və nöqtə” 
tipli populist bəyanat səsləndirməklə 
sülhə olan bütün ümidlərin üzərindən 
xətt çəkmişdir. Onun bu yanaşması 
ATƏTin Minsk qrupu daxil olmaqla, 
beynəlxalq birlik tərəfindən ciddi 
etirazla qaşılansa da, Ermənistan 
hərbisiyasi rəhbərliyinin destruktiv 
fəaliyyətini əngəlləyəcək heç bir pre
ventiv addım atılmamışdır.

Xatırlatmaq lazımdır ki, Prezident 
İlham Əliyev 2019cu il oktyabrın 
3də Rusiyanın “Valday” Beynəlxalq 
Diskussiya Klubunun illik iclasının 
plenar sessiyasındakı çıxışında 
Ermənistanın işğalçılıq siyasətinin 
ifşasına geniş yer ayırmışdır. Dövlət 
başçısı mötəbər tədbirdə Ermənistan 
rəhbərliyi tərəfindən münaqişə ilə 
bağlı səsləndirilən və tarixi reallıq
ları əks etdirməyən əsassız iddia
lara tutarlı şəkildə cavab vermiş, 
Qarabağın Azərbaycanın ayrılmaz 
hissəsi olduğunu qətiyyətlə vurğu
lamışdır: “.Ermənistan baş naziri
nin təəccüb doğuran bəyanatına 
toxunmaq istərdim. Bu bəyanat 
təkcə Azərbaycanda təəccüblə 
qarşılanmayıb, ona Rusiya Federa
siyası tərəfindən də “Valday” forumu 
çərçivəsində müvafiq cavab verilib. 
Beləliklə, bəyanat sözbəsöz belədir: 
“Qarabağ Ermənistanın bir hissəsidir 
və nöqtə”. Birincisi, yumşaq desək, 
bu, yalandır. Dünya tərəfindən 
həm Aran, həm də Dağlıq Qara
bağ Azərbaycanın ayrılmaz hissəsi 
kimi tanınıb. Ermənistan özü də bu 
qanunsuz qurumu tanımır. Qarabağ 
tarixi, əzəli Azərbaycan torpağıdır. 
Beləliklə, Qarabağ Azərbaycandır və 
nida işarəsi”.

Ermənistanın sülh razılaşması 
üçün siyasidiplomatik müstəvini 
tamamilə bağlayan mövqeyi 
2020ci ildə özünü daha qabarıq 
büruzə vermiş, həmin ilin iyulun 
12də bu ölkənin silahlı qüvvələrinin 
bölmələri AzərbaycanErmənistan 
dövlət sərhədinin Tovuz rayonu 
istiqamətindəki mövqelərimizi ələ 
keçirmək məqsədi ilə atəşkəs rejimini 
kobud şəkildə pozmuş, növbəti hərbi 
təxribatla hücuma keçməyə cəhd 
etmişlər. Bir neçə gün davam edən 
döyüşlər zamanı hücum cəhdinin 
qarşısı alınmış, düşmənə sarsı
dıcı zərbələri endirilmiş, nəticədə 
Ermənistan çoxsaylı canlı qüvvə və 
hərbi texnika itkisinə məruz qalmışdır. 

Tovuz təxribatından az sonra – 
2020ci ilin avqust ayında Ermənistan 
silahlı qüvvələrinin diversiyakəşfiyyat 
qrupunun Azərbaycan ərazisinə 
göndərilməsi düşmənin aqressiv 
fəaliyyətə son vermək niyyətində 
olmadığını bir daha nümayiş et
dirmişdir. Ermənistan tərəfindən 
beynəlxalq hüquqi prinsiplərə zidd 
olaraq Azərbaycanın işğal altındakı 
ərazilərinə çox sayda YPG, PKK 
terrorçularının, o cümlədən, Beyrut 
limanında baş verən partlayışlar
dan sonra minlərlə Livan ermənisini 

Dağlıq Qarabağa və zəbt edilmiş 
ətraf rayonlara köçürməsi vəziyyəti 
gərginləşdirməyə xidmət etmişdir. 

ABŞın 28ci prezidenti olmuş 
mütəfəkkir Tomas Vudro Vilsonun 
maraqlı bir deyimi var: “Dənizçinin 
cəsarəti fırtınada, əsgərin cəsarəti 
müharibədə, xalqın cəsarəti isə 
ağır sınaq günlərində bəlli olur”. 
Ermənistanın sentyabrın 27də 
törətdiyi növbəti hərbi təxribatlara – 
mülki əhalini və infrastrukturu hədəfə 
almasına cavab olaraq, Prezident 
İlham Əliyev, Ali Baş Komandanın 
“İrəli!” əmri əsasında ayağa qalxan 
Azərbaycan xalqı son əsrlərdəki 
tarixinin ən parlaq səhifəsini yazmış, 
qüdrətli Ordumuzun gücü ilə cəmi 44 
gün ərzində işğal damğasını döyüş 
meydanında üzərindən atmağı bacar
mış, milli natamamlıq kompleksindən 
xilas olmuşdur. 

Beynəlxalq humanitar hüquq 
normaları, Cenevrə konvensiyaları 
hərbi əməliyyatların gedişində nizami 
döyüşçülərin və mülki şəxslərin, hərbi 
və mülki obyektlərin aydın şəkildə 
fərqləndirilməsini əsas prinsip kimi 
tələb edir. Lakin Ermənistan silahlı 
qüvvələri ilk gündən mülki əhalinin 
sıx məskunlaşdığı əraziləri hədəf 
seçməklə hüquqazidd addımlar 

atmış, Cenevrə konvensiyalarının 
tələblərini pozmuşdur.

Beynəlxalq humanitar hüququn 
tələblərinə əsasən, müharibə yalnız 
silahlı münaqişədə olan tərəflərin 
silahlı qüvvələri arasında aparılmalı
dır. “Müharibə zamanı mülki şəxslərin 
müdafiəsinə dair” IV Cenevrə 
Konvensiyasının 3cü maddəsinə 
əsasən, mülki əhalinin həyatına 
və fiziki toxunulmazlığına qəsd, o 
cümlədən onların hər cür öldürülməsi, 
şikəst edilməsi, insan ləyaqətinə 
qəsd, təhqir və digər alçaldıcı 
hərəkətlər qadağan edilir. Yenə həmin 
konvensiyanın 33cü maddəsində 
nəzərdə tutulur ki, heç bir mülki şəxs 
törətmədiyi hüquq pozuntusuna görə 
cəzalandırıla bilməz. Mülki əhaliyə 
qarşı kollektiv cəza tədbirlərinin 
görülməsi, mülki əhalini qorxuya sal
maq, onlara qarşı terror hərəkətləri, 
əmlak və digər mal varlıqlarının talan 
edilməsi, onlara qarşı repressiyalar 
qadağan olunur. 

Vətən müharibəsinin gedişində 
düşmən bütün cəbhə boyunca 
tutduğu mövqelərdən geri çəkilməyə 
məcbur edilmişdir. Ordumuzun uğurlu 
əməliyyatları Azərbaycan xalqını 
yeni qələbələrə ruhlandırmış, ölkə 
Prezidentinin qismən səfərbərlik elan 
olunması ilə bağlı sərəncamından 
dərhal sonra hərbi vəzifəlilərin böyük 
ruh yüksəkliyi ilə cəbhə bölgəsinə 
yola düşməsi, gənclərin könüllü 
şəkildə ordu sıralarına yazılması 
geniş vüsət almışdır. Azərbaycanda 
orduxalq birliyi gücləndiyi halda, 
Ermənistanda tamamilə əks mənzərə 
qeydə alınmışdır. 

“Dəmir yumruq” əməliyyatı ilk 
gündən Ermənistana və bütün dünya
ya göstərmişdir ki, “münaqişənin sülh 
yolu ilə həllinin alternativi yoxdur” kimi 
“hökm”lər universal xarakter daşı
mır; dünya birliyinin ətaləti halında 
ədaləti güc amili hesabına təmin 
etmək qaçılmaz olur. İşğal etdiyi 
əraziləri Azərbaycan Ordusunun əks
həmlə əməliyyatları ilə tədricən geri 
qaytarmalı olan Ermənistan silahlı 
qüvvələri yenə müharibə cinayətləri 
törədərək mülki əhalinin olduğu ya
şayış məntəqələrini atəşə tutmaqda 
davam etmişdir. 2020ci il oktyabrın 
4də və 11də Azərbaycanın ikinci 
ən böyük şəhəri – münaqişə zona
sından uzaqda olan Gəncə şəhərinin 
raket və mərmilərlə atəşə tutulması, 
nəticədə yenə mülki şəxslərin həlak 
olması və yaralanması, Xızı və Abşe
ron bölgəsinə iki ədəd 300 kilometr 
məsafəli orta mənzilli raket atılması 
düşmənin beynəlxalq hüquq norma
larına riayət etmək niyyətindən uzaq 
olduğunu göstərmişdir.

Azərbaycan yaşayış 
məntəqələrinin Ermənistan 
ərazisindən atəşə tutulması ilə işğalçı 
ölkə Azərbaycan Ordusunu həmin 
nöqtələrin susdurulması üçün cavab 
zərbəsi endirməsinə, bununla guya 
Azərbaycanın Ermənistan ərazisində 
də hərbi əməliyyatlar aparması gö
rüntüsünü yaratmağa cəhd etmişdir. 
Məqsəd Rusiyanın da daxil olduğu 
Kollektiv Təhlükəsizlik Müqaviləsi 
Təşkilatının da münaqişəyə cəlb 
edilməsinə bu yolla zəmin yarat
maq olmuşdur. Lakin Azərbaycan 
bu təxribat xarakterli niyyətinin 
həyata keçməsinə yol verməmiş, 
eyni zamanda, münaqişəyə üçüncü 
tərəfin qarışmasının da yolverilməz 
olduğunu ən yüksək səviyyədə bəyan 
etmişdir. Üzləşdiyi məğlubiyyətə 
baxmayaraq, belə bir vəziyyətdə 
Ermənistanın baş naziri Nikol Pa
şinyan “Münaqişənin diplomatik həlli 
yoxdur” kimi sərsəm açıqlama ilə 
çıxış edərək, münaqişənin danışıqlar 
yolu ilə həllində maraqlı olmadığını 
etiraf etmişdir. 

Azərbaycanın hərb tarixinə qızıl 
hərflərlə yazılan, 44 gün davam 
edən Vətən müharibəsinin kulimina
siya nöqtəsi Qafqazın konservato
riyası adını daşıyan Şuşanın azad 
edilməsi olmuşdur. Şuşa zəfərindən 

cəmi bir gün sonra ordumuzun 71 
kəndi, bir qəsəbəni və səkkiz strateji 
yüksəkliyi işğaldan azad etməsi bütün 
dövlətlərə, o cümlədən Ermənistan 
hərbisiyasi rəhbərliyinə müharibənin 
sonunun necə olacağını aydın 
təsəvvür etmək imkanı vermişdir. Elə 
bu səbəbdən də düşmən 2020ci il 
noyabr ayının 10da kapitulyasiyası
nı etiraf etmiş, Azərbaycan, Rusiya 
prezidentləri və Ermənistanın baş na
ziri həmin gün birgə üçtərəfli bəyanat 
imzalamışlar. 

Bu münasibətlə xalqa 
müraciətində Prezident İlham Əliyev 
üçtərəfli Bəyanatı haqlı olaraq 
Azərbaycanın şanlı qələbəsi kimi 
dəyərləndirmişdir. Bəyanata əsasən, 
Ermənistan Azərbaycanın ultima
tiumunu qəbul edərək, Kəlbəcər, 
Ağdam və Laçın rayonlarını dekabr 
ayının 1dək boşaldacağı ilə bağlı 
qrafik təqdim etmişdir. Beləliklə, bir 
güllə belə atılmadan Ağdam rayonu 
noyabrın 20də, Kəlbəcər noyabrın 
25də, Laçın rayonu dekabrın 1də 
Azərbaycana təhvil verilmiş, bu, 
həmin rayonları qan tökmədən ala bil
miş Ali Baş Komandan İlham Əliyevin 
mahir sərkərdərlik bacarığını nümayiş 
etdirmişdir. 

Vətən müharibəsinin nəticəsi 

olaraq Azərbaycan Silahlı Qüvvələri 
Ermənistanın öz ordusu barəsində 30 
il müddətində formalaşdırdığı saxta 
“yenilməzlik” mifini darmadağın et
mişdir. Erməni cəmiyyəti ilk günlərdən 
ruh düşkünlüyünə uğramış, daxili 
vəziyyət getdikcə gərginləşmişdir. 
Qısa dövrdə Ordumuzun endirdi
yi sarsıdıcı zərbələr nəticəsində 
Ermənistanın 5 milyard ABŞ dol
ları məbləğindəki hərbi texnika və 
silahsursatı sıradan çıxarılmış, ciddi 
məğlubiyyət fonunda təcavüzkar 
ölkədə hərbi xidmətdən boyunqa
çırma və fərarilik halları geniş vüsət 
almışdır. 

Azərbaycan apardığı əkshəmlə 
əməliyyatları ilə münaqişənin guya 
hərbi yolla həllinin olmaması barədə 
indiyədək səsləndirilən iddiaları 
altüst etmişdir. “Statuskvo”nun və 
təmas xətti anlayışlarının aradan 
qalxması fonunda Ermənistanın 
danışıqların uzun illər ərzində forma
laşmış formatını pozmaq, qondarma 
Dağlıq Qarabağ rejimini danışıqlarda 
tərəf kimi tanıtdırmaq cəhdlərinin 
qarşısı birmənalı alınmışdır. 

Vətən müharibəsinin gedişində 
Prezident İlham Əliyev “statuskvo”, 
“təmas xətti” kimi qondarma anla
yışların, qondarma Dağlıq Qarabağ 
rejiminə hər hansı statusun verilməsi 
mövzusunun siyasi gündəlikdən çıx
dığını qətiyyətlə bəyan etmişdir. 

Noyabrın 10da imzalanmış 
üçtərəfli Bəyanatla həm də 30 ildən 
çox müddətdə Vətən həsrəti ilə 
yaşayan insanların ümidsizliyinə son 
qoyulmuşdur. Əlbəttə, Azərbaycan 
dövləti hər zaman qaçqın və 
məcburi köçkünlərin mənzilməişət 
problemlərinin həlli, sosial təminatının 
yaxşılaşdırılması istiqamətində 
mühüm addımlar atmışdır. Bununla 
belə, Azərbaycan Prezidenti, Ali Baş 
Komandan İlham Əliyev onların ən 
böyük arzusunu, doğma yurdlarına 
qayıtmaq amalını gerçəkləşdirmişdir. 

44 günlük müharibə Azərbaycan 
xalqının nə qədər vətənpərvər, 
böyük xalq olduğunu, milli birliyini, 
həmrəyliyini bütün dünyaya sü
buta yetirmişdir. Bu günlərdə bir 
daha məlum oldu ki, 30 ilin torpaq 
həsrəti, əzabları xalqımızın iradəsini 
sındırmamış, onun mübarizə 
əzmini qətiyyən zəiflətməmişdir. 
Vətən müharibəsinin ən par
laq nəticələrindən biri də ondan 
ibarətdir ki, işğal faktına son qo
yan Azərbaycan həm də regionda 
ikinci erməni dövlətinin yaradılma
sı cəhdlərinin qarşısını birdəfəlik 
almış, “Dağlıq Qarabağ” termini 
tarixin arxivinə gömülmüşdür. Bu 
gün qondarma “Dağlıq Qarabağ” adlı 
inzibati ərazinin mövcudluğundan, 
separatçı rejimə hansısa statusun 
verilməsindən söhbət belə gedə 
bilməz. 10 noyabr tarixli bəyanatda 
“status məsələsi” ilə bağlı bağ
lı hər hansı müddəa yoxdur. Bu, 
Ermənistanın ərazilərimizdə forma
laşdırdığı qanunsuz, marionet rejimi
nin “müstəqilliyi” və ya ona hansısa 
statusun verilməsi ilə bağlı əsassız 
xülyalarının puç olması deməkdir. 

Nəhayət, Prezident İlham Əliyevin 
2021ci il iyulun 7də imzaladığı 
“Azərbaycan Respublikasında iqtisadi 
rayonların yeni bölgüsü haqqın
da” Fərmanla Qarabağın “dağlıq” 
və “aşağı” hissələrə bölünməsi ilə 
bağlı haqsızlığa son qoyulmuşdur. 
Tərkibinə Xankəndi şəhərinin, habelə 
Ağcabədi, Ağdam, Bərdə, Füzuli, 
Xocalı, Xocavənd, Şuşa və Tərtər ra
yonlarının daxil olduğu Qarabağ iqti
sadi rayonunun yaradılması, eləcə də 
Cəbrayıl, Kəlbəcər, Laçın və Zəngilan 
rayonlarını birləşdirən tarixi Şərqi 
Zəngəzur iqtisadi rayonunun forma
laşdırılması Azərbaycan ərazisinin 
bölünməzliyinin, unitarlığının bir daha 
təsdiqi olmuşdur. 

Onu da xüsusi vurğulamaq 
lazımdır ki, müharibənin başa 
çatması, yeni geosiyasi reallıqların 
yaranması fonunda hazırda bölgədə, 

o cümlədən AzərbaycanErmənistan 
münasibətlərində gündəliyi forma
laşdıran tərəf məhz Azərbaycandır. 
Rüsvayçı məğlubiyyəti fonunda 
Ermənistanda azərbaycanofobiya, 
islamofobiya psixi xəstəlik dərəcəsinə 
çatmışdır. 

Vətən müharibəsinin nəticəsi 
olaraq xalqımız milli qürur və ləyaqət 
hissini də bərpa etmişdir. Müharibədə 
qazanılan Zəfər xalqımıza bun
dan sonra qalib kimi yaşamaq, 
qarşıya qoyduğu bütün hədəflətə 
yetişmək imkanı yaratmış,“Qarabağ 
Azərbaycandır və nida” şüarı isə tarixi 
qələbəmizin rəmzinə çevrilmişdir. 

Postmüharibə mərhələsində 
Azərbaycan Prezidentinin çıxışların
da yer alan əsas fikirlərdən biri də 
bundan ibarətdir ki, postmünaqişə 
dövründə regionda dayanıqlı 
sülhün, sabitliyin təmin olunması 
Ermənistanın və müəyyən Qərb 
dövlətlərinin yeni geosiyasi reallıqları 
nəzərə almalarından, konstruktiv ya
naşmalarından asılıdır. Cənab İlham 
Əliyev 2021ci il 27 sentyabr tarixində 
 Anım Günü ilə əlaqədar xalqa 
müraciətində ölkəmizin münaqişənin 
hərbisiyasi yolla həllinə nail olmaqla, 
bölgədə yeni geosiyasi reallıq yarat
dığını, bu reallıqla hər kəsin barış

ması vacibliyini növbəti dəfə bəyan 
etmişdir. Ermənistan müharibədən 
sonra regionda yaranmış yeni real
lıqları qəbul edərək, Azərbaycanın 
ərazi bütövlüyünün tanınması şərtilə 
ölkəmizlə sülh müqaviləsi imzalama
lıdır.

Rusiyanın nüfuzlu “Nasionalnaya 
oborona” jurnalına müsahibəsində 
Ali Baş Komandanın Azərbaycanın 
Qarabağ regionunda yaşayan erməni 
əsilli şəxslərin indi də, gələcəkdə 
də ölkə vətəndaşları olacaqları
nı qətiyyətlə bəyan etməsi təkcə 
Ermənistana və onun xaricdəki hava
darlarına verilən mesaj deyil, həm də 
daxildə müəyyən siyasiləşmiş qərəzli 
dairələrin ictimai rəyə manipulyativ 
təsir göstərmək, reallığı təhrif etmək 
cəhdlərinə tutarlı cavabdır. 

Rəsmi Bakı hesab edir ki, sülhün 
əldə olunması, regionda sabit və 
təhlükəsiz əməkdaşlıq mühitinin 
formalaşdırılması üçün keçmişə 
qayıdış olmamalı, Ermənistandakı 
müəyyən qüvvələr əsassız revanşist 
düşüncələrindən əl çəkməlidirlər. 
Regionda tərəqqinin əldə edilməsinin 
ən yaxşı vasitəsi isə münasibətlərin 
normallaşdırılması və beynəlxalq 
hüquq prinsiplərinə hörmətdir. Dövlət 
başçısı İlham Əliyev son müsahibə 
və açıqlamaları zamanı Azərbaycanın 
Ermənistanla açıq dialoqa, sülh 
razılaşmasının imzalanması üçün 
danışıqlara başlamağa hazır olduğu
nu bir daha bəyan etmişdir. Ölkəmiz 
indiki halda Ermənistanla danışıqların 
yalnız sərhədlərin delimitasiyası və 
demarkasiyası, kommunikasiyaların 
bərpası və bütün bunların fonunda 
yekun sülh razılaşmasının imza
lanması istiqamətində aparılmasını 
məqbul və mümkün hesab edir. 

Azad edilmiş rayonlara səfərləri 
zamanı Prezident İlham Əliyev 
ermənilərin uzun illər işğal altın
da saxladıqları ərazilərdə böyük 
dağıntılar törətdiklərini, tariximədəni 
abidələri məhv etdiklərini və bütün 
bunlara görə beynəlxalq məhkəmə 
qarşısında cavab verməli olacaq
larını qətiyyətlə bəyan etmişdir. 
Azərbaycandakı diplomatik korpusla
rın nümayəndələrinin, habelə əcnəbi 
qonaqların və media təmsilçilərinin 
işğaldan azad edilmiş ərazilərə 
səfərinin təşkili Ermənistanın ağır 
müharibə cinayətlərinin dünyada 
ifşası, eləcə də onun beynəlxalq 
məhkəməyə verilməsinə zəmin 
yaradılması baxımından əhəmiyyətli 
olmuşdur. 

8 noyabr – Zəfər Günü ərəfəsində 
qətiyyətlə deyə bilərik ki, Ermənistan
Azərbaycan, Dağlıq Qarabağ 
münaqişəsi keçmişdə qalmışdır. 
Türkiyə və Azərbaycanın dövlət 
rəhbərləri regionda Türkiyə, Gürcüs
tan, İran, Azərbaycan və Rusiyanın 
iştirakı ilə reallaşa biləcək yeni 
əməkdaşlıq formatında Ermənistanın 
iştirakı mümkünlüyünü bəyan 
etmişlər. Bunun üçün Ermənistanın 
işğalçı siyasətindən əl çəkməsi, 
siyasi iradə nümayiş etdirməsi la
zımdır. Faktiki olaraq postmüharibə 
dövründə Ermənistanın yeganə 
çıxış yolu onun inkişafını ləngidən 
əsassız, qeyrihüquqi iddialardan 
əl çəkmək, konstruktiv mövqe 
sərgiləyərək Türkiyə və Azərbaycanla 
münasibətləri yaxşılaşdırmaqdır. 
Ağır məğlubiyyət fonunda regionun 
yeni reallıqlarını qəbul etməyəcəyi, 
əsassız iddialarının girovluğundan 
çıxmayacağı təqdirdə, Ermənistan bir 
dövlət olaraq özünütəcrid və iqtisadi 
tənəzzül girdabından heç cür qurtula 
bilməyəcəkdir.

İsaxan VƏLİYEV, 
Azərbaycan Respublikasının 

Prezidenti yanında Dövlət 
İdarəçilik Akademiyasının 

Hüquq kafedrasının müdiri, 
professor

Milli qürur günümüz

Məşhur Fransa imperatoru və sərkərdəsi Napoleon Bonapartın bu gün də aktuallığını 
itirməyən bir deyimi var: “Sülh istəyirsənsə, müharibəyə hazırlaş”. Azərbaycanın ötən əsrin 
80-cı illərindən etibarən üzləşdiyi işğal faktının 30 ilə yaxın müddətdə davam etməsi, bu tarixi 
ədalətsizliyin yalnız 2020-ci il sentyabrın 27-dən noyabrın 10-dək davam edən Vətən müharibəsi 
– “Dəmir yumruq” əməliyyatı nəticəsində aradan qaldırılması həmin deyimin reallığa nə qədər 
adekvat olduğunu bir daha təsdiqləyir. 

